
Talab-e-lim Aur Sabr Ki Ahmiyat

Talab-e-ilm mein sabr ek bunyadi haisiyat rakhta hai. Ek talib-e-ilm ke liye sabr ki zarurat aur iski ahmiyat
ko samajhna zorori hai. Bohat se log ilm ki talab mein achay aghaz ke bawajood sabr ki kami ki wajah se
ilm ki manazil mukammal nahi kar pate. In mein se ek bari wajah yeh hai ke log sabr se kaam nahi lete
aur talab-e-ilm mein istigamat ko bargarar nahi rakh pate.

Sabr Ki Igsam

Sabr ke baare mein aam tor par yeh samjha jata hai ke yeh sirf musibat ya pareshani ke waqt Allah ki
raza pe razi rehne ka naam hai, lekin sabr ke teen aham pehlu hain: ek yeh ke neki aur itaat par mustaqil
mizaji ikhtiyar ki jaye, doosra yeh ke gunaah aur nafarmaani se bacha jaye, aur teesra yeh ke museebat
ke waqt sabr ka muzahira kiya jaye. Sabr ka lughvi matlab "rokna" hai, yani apne nafs ko rokna aur kaabu
mein rakhna.

Sabr Aur Itaat

Neki aur itaat par sabr karna sab se mushkil kaam hai. Jab insaan Allah ki itaat mein hota hai to uske liye
mustaqil mizaji se is par gqaim rehna zaroori hota hai. Yeh sabr ki ek ahem gisam hai jisme insaan nekion
par gaim rehne ke liye apne nafs ko kaabu mein rakhta hai aur is raah mein aane wali mushkilat ka
samna karta hai.

Gunah Se Bachna

Sabr ka doosra pehlu yeh hai ke insaan apne aap ko gunah aur nafrmaani se roke. Gunah ki khwahishat,
nafs ke tagaze aur maashrati dabaao ki wajah se insaan gunahon ki taraf mail hota hai, lekin sabr ka
tagaza yeh hai ke in tamam cheezon se bacha jaye.

Museebat Aur Aazmaish Par Sabr

Teesra ahem pehlu yeh hai ke museebat ya aazmaish ke waqt Allah ki raza par raazi raha jaye. Nabi
Kareem & ke betay Syedna Ibrahim ki wafat par aap & ne ranj o gham ka izhar kiya, lekin zubaan se koi
aisi baat nahi ki jo Allah ko naraz kare. Is se humein yeh sabaq milta hai ke museebat ke waqt sabr ka
muzahira karna zaroori hai.

Talab-e-llm Mein Sabr Ki Zarurat

IIm ki raah par chalna asaan nahi, yeh mustaqil mehnat aur sabr ka mutalabi hai. Bohat se log ilm ke
raste par gadam rakhte hain, lekin sabr na hone ki wajah se raste mein hi ruk jate hain. Kuch log ilm hasil
karne ke ibtidaayi marahil tay karne ke baad mashhoor ho jate hain aur shohrat ke fitne mein mubtala

ho kar ilm se door ho jate hain. Is liye zaroori hai ke ilm ki talab mein mustaqil mizaji aur sabr ko apna
shuaar banaya jaye.

Ulama Ki Sohbat Aur llm Ki Raah Par Istigamat

Ulama ke sath munsalik rehna aur unse ilm hasil karte rehna fitne se bachne ka zariya hai. Ilm ki talab
mein mustagqil mizaji aur istigamat ke baghair ilm mukammal nahi ho sakta. llm hasil karne ka safar
hamesha jaari rehna chahiye, chahe aap ne kitni hi bari kitabein parh li hon ya kitne hi saal ilm ke husool
mein guzare hon, phir bhi ilm ki talab aur sabr ka silsila jaari rakhna zaroori hai.

Ulama Ki Misalein Aur Aslaaf Ka Tarz-e-Amal

Aslaaf ne ilm hasil karne ke liye bepanah qurbanian deen aur sabr ke sath ilm ki raah mein aane wali
mushkilat ka samna kiya.In sab baray ulama ne ilm ke liye apni zindagiyon ko qurban kiya. Humein bhi
unki pairwi karte hue ilm ki raah mein istigamat aur sabr ke sath chalna chahiye.

Hazrat Abu Hurairah a< <l 2

e Bhook ke doran bhi ilm hasil karte rahe.

e Apneilmi jazbe ke liye logon ki tangeed bardasht ki.

e Sabse zyada ahadith riwayat karne wale Sahabi (5000+ ahadith).
Imam Bukhari <l de>:

e Maal ka Qurbaan Karna: Talab-e-ilm ke safar mein unhone apni dolat ka har hissa ilm seekhne
mein laga diya. Ek safar mein, unke paas rakhe 40,000 dirham unhone samundar mein phenk
diye, taake unki imaandari par shaq na ho.

e Raaton ke Mehnat: Unka ek mashhoor wagiya yeh hai ke ek raat mein wo 20 martaba uth kar
mashhoor nuqtaat likhte rahe. Yeh sabr aur istigamat ka aala misaal hai.

Imam Ibn Taymiyyah 4l de>y:

e |bn Taymiyyah ne kaha ke ek marz (disease) ki wajah se doctor ne unhe mashwara diya ke ilm ke
bare mein ghor-o-fikr aur baat cheet chor dein, kyunke ye unki sehat par bura asar dal sakti hai.

e Magar unhone jawab diya:
"Jab main ilm ke masail par ghoor karta hoon aur baat cheet karta hoon, to mera dil khush hota
hai aur mujhe takleef kam mehsoos hoti hai."

Imam Malik «u! das-y:

e Imam Malik ne apne ghar ka har geemti cheez bech di, hatta ke apne ghar ki chhat ke lakrien tak
farokht kar di taake ilm hasil karne ka silsila jari rakha ja sake.

e Unka ilm ka jazba is baat ka saboot hai ke unho ne apni ma'ashi mushkilat ke bawajood kabhi ilm
ke safar ko nahi chhoda.

Imam Abu Yusuf <! dosy:

e Imam Abu Yusuf, jo Imam Abu Hanifa ke mashhoor shagirad hain, unka ek wagiya mashhoor hai-
Unka beta wafat hua, magar wo Imam Abu Hanifa ki class mein rahe, taake ilm ka koi aham
nugtah unse na choot jaye.

Imam lbn al-Jawzi <ll de>):

e Khushiaur Aram ka Qurbani: Unho ne ilm ke liye apne khane, aram, aur tasalli ko chhod
diya.Farmate hain: "Mujhe Harisah khane ka shoq tha, magar ilm ki majlis ke waqt khane ka
maugqa nahi milta tha, is liye mehsoos kiya ke ilm zyada zaruri hai."

Sabr ke Madadgar Tareeqe Talib-e-lim ke Liye
1. Ilkhlas: Har kaam sirf Allah ke liye ho. Show-sha aur duniya ke magsad na hon.
2. Mashwara: Ulama aur buzurgon ke mashware se mushkilat ka hal nikaalna.
3. Istigamat: Mushkilat ke bawajood lagataar seekhne ka jazba gaim rakhna.

4. Dua: Allah se madad aur sabr ka talab karna.

www.iouurdu.com




